
Debte pour Agasse deub par
François Riviere

Au jourdhuy dix huictième jung avant midy mil vc
nonante six regnant henry etc au lieu de Mongailhard
viconte de Villemur par devant moy notaire et
tesmoingz personnellement estably François
Riviere dict Largolet hoste de Beauvais lequel
de son bon gré et volanté a confessé debvoir
à noble Jacques Agasse jeusne sieur de Sainct-Urcize
absent Vital Guirguy laboureur dudit Mongailhard
pour luy présant et acceptant scavoir est
la quantité de cinq razes bled mesure de Villemur
et c'est pour amyable prest faict avant la
passation du présant instrument tellement que
s'en contante lequel bled a promis luy payer
à la prochaine feste de la Magdalene et pour ce
faire a obligés ses biens présantz et advenir qu'a
soubzmis à toutes rigueurs de justice de ce

royaulme soubz les renonciations en tel cas requises
ainsin l'a juré. Présantz Bertrand Barrau cousturier 
de Montastruc , Jehan Boissier de Grezac ne 
scaichant escripre ny les parties et de moy.

